
BERNAMA 

TNB sedia 247 set jana kuasa 
mudah alih berdepan bah 
Kuala Lumpur: Tenaga Nasio­
nal Berhad (TNB) menyediakan 
247 set jana kuasa mudah alih 
sebagai persiapan ·awal meng­
hadapi musim Monsun Timur 
Laut yang dijangka berterusan 
hingga Mac tahun depan. 

Ketua Pegawai Rangkaian 
Pembahagian TNB, Wan Nazmy 
Wan Mahmood, berkata pihak­
nya juga menyediakan 279 unit 
lori, 38 bot, 296 set jana kuasa 
bergerak (mobile genset) dan 885 
unit kenderaan pacuan empat 
rod a. 

Katanya, warga kerja tekni­
kal TNB yang terbabit dengan 
tugas penghentian sementara 
dan penyambungan serta pemu­
lihan bekalan akan diberikan 
dengan 108 unit lampu limpah 
(flood lights) serta 10 unit telefon 
satelit. 

"TNB juga meneru$kan pel­
bagai tindakan seperti pening­
katan tapak pencawang dan pe­
masangan penghadang banjir 
serta melaksanakan penandaan 
aset bagi memudahkan peman­
tauan perubahan arah aliran 
(trend) banjir demi meningkat­
kan pengurusan bencana banjir 
atau mengurangkan kerosakan 
pada pepasangan TNB. 

"TNB sedia membuka bilik 
gerakan dan menggerakkan pa­
sukan di kawasan yang terjejas 
sekiranya berlaku banjir. 

"Selain itu, lokasi strategik 
yang tidak mungkin ditenggela-

mi air dijadikan tapak sebagai 
stor sementara, pusat peralatan 
ujian dan pusat pengagihan ker­
ja," katanya dalam kenyataan, 
semalam. 

Katanya, petugas bilik gera­
kan dan barisan hadapan TNB 
juga berada dalam keadaan ber­
siap siaga. 

"Justeru, kita turut mengenal 
pasti sistem yang memerlukan 
keutamaan untuk tindakan penu­
tupan dan pengasingan bekalan. 

"Selain itu, perancangan awal 
dibuat untuk pergerakan set jana 
kuasa bergerak dan mudah alih 
ke kawasan strategik," katanya. 

Katanya, TNB juga mengawa­
si amaran cuaca melalui mela­
lui Analisa Banjir dan Penilaian 
Risiko (FARA) serta mendapat­
kan maklumat dari Banjir Jaba­
tan Pengairan dan Saliran (JPS) 
dan Portal Bencana Agensi 
Pengurusan Bencana Negara 
(NADMA). 

"Orang ramai dinasihatkan 
berhati-hati ketika mengguna-

kan peralatan elektrik sekira­
nya premis dinaiki air. 

"Orang ramai juga dinasi­
hatkan mengelakkan sentuhan 
terhadap alat elektrik atau suis 
dengan tangan yang basah dan 
lembap bagi. mengelakkan risiko 
renjatan elektrik .. 

"Dalam pada itu, orang ra­
mai dinasihatkan mendapatkan 
khidmat kontraktor pendawaian 
yang berdaftar dengan Suruhan­
jaya Tenaga untuk memeriksa 
pendawaian di premis yang di­
naiki air selepas banjir surut. 

"Pengguna yang mengalami 
pemutusan bekalan elektrik ke­
tika musim banjir dinasihatkan 
untuk menghubungi TNB di ta­
lian 15454 atau melalui Facebook 
TNB Careline untuk mendapat 
bantuan dan tindakan susulan 
TNB," katanya. 

Katanya, Pasukan Bertindak 
Kecemasan TNB yang beroperasi 
24 jam sedia untuk menyambung 
semula bekalan elektrik yang 
terputus dengan kadar segera. 

TNB sedia membuka bilik 
gerakan dan menggerakkan pasukan 
di kawasan yang terjejas sekiranya 
berlaku banjir 

Wan Nazmy Wan Mahmood, 
Ketua Pegawai Rangkaian Pembahagian TNB 

DBKL tutup 4 prernis 
tawar aktiviti seks · 
Kuala Lumpur: Empat premis 
dipercayai menawarkan aktivi­
ti seks dan pelacuran memba­
bitkan wanita warga asing dari · 
Vietnam, China dan Indonesia 
di sekitar ibu kota diarah tutup 
serta-merta. 

Arahan penutupan dikel'uar­
kan Dewan Bandaraya Kuala 
Lumpur (DBKL) melalui Sek­
syen 101(1)(v) Akta Kerajaan 
Tempatan 1976, susulan ope­
rasi dijalankan di sekitar Jalan 
Genting Klang, Prima Setapak, 
Danau Kota dan Desa Sri Har­
tamas. 

DBKL berkata, en.am premis 
diserbu dalam operasi bermula 
malam Rabu dan berakhir awal 
pagi kelmarin, dengan 34 wani­
ta warga negara asing terdiri 18 
warga Vietnam, sembilan war­
ga China dan tujuh warga In­
donesia disyaki sebagai pek~rja 
dan pelayan seks ditahan. 

"DBKL turut menahan li­
ma . lelaki dipercayai penjaga 
premis dan tujuh pelanggan 
yang hadir ke premis pelacuran 
berkenaan ketika serbuan di­
jalankan bagi tujuan rekod do­
kumentasi. 

"Empat premis dikenakan 
tindakan penutupan serta­
merta di bawah Seksyen 101(1) 
(v) Akta Kerajaan Tempatan 
1976 dan lima notis kompaun 
di bawah Undang-Undang Ke­
cil (UUK) Pelesenan Tred, Per­
niagaan dan Perindustrian 
(WPKL) 2016 kerana menjalan­
kan aktiviti perniagaan tanpa 
kebenaran atau lesen DBKL 
dikeluarkan," katanya melalui 

. kenyataan di Facebook. 
DBKL turut membuat tinda­

kan sita terhadap lima premis, 
dengan pelbagai barang dan 
peralatan bagi menjalankan ak­
tiviti tidak bermoral. 

